
				এই পাতাটির মুদ্রণ সংশোধন করা প্রয়োজন। 
२७ লোকরহস্ত ।
গোলাম হইলাম । আহার সোগানের ভার আমার উপর ; —খাইবার ভার উ*হার উপর।’
পুরো (কন্যার প্রতি) তুমি কি বল ?’ কন্যা । ‘ আমি ইচ্ছাক্রমে এই ভৃত্যটিকে গ্রহণ করিলাম। যত দিন ইচ্ছা হইবে, চরণসেবা করিতে দিব । সে দিন ইচ্ছা ন হইবে, সেদিন নাতি মারিয়া তাড়াইয়া দিব ।’
পুরো । শুভমস্তু।” এইরূপ আরও অনেক ভুল আছে। যথা মুদ্রাকে বক্তা মনুষ্যপূজিত দেবতা বলিয়া বর্ণনা করিয়াছেন, কিন্তু বাস্তবিক উহা দেবতা নহে। যুদ্রা এক প্রকার বিষচক্র। মনুষ্যেরা অত্যন্ত বিষপ্রিয় ; এই জন্য সচরাচর মুদ্রাসংগ্ৰহজন্য যত্নবান। মনুষ্যগণকে মুদ্রাভক্ত জানিয়া আমি পূৰ্ব্বে বিবেচনা করিয়াছিলাম মে না জানি মুদ্র কেমনই উপাদের সামগ্ৰী ; আমাকে একদিন খাষ্টয়া দেখিতে , হইবে।” একদা বিদ্যাধরী নদীর তীরে একটা মনুষ্যকে হত করিয়া , ভোজন করিবার সময়ে, তাহার বস্ত্রমধ্যে কয়েকটা মুদ্রা পাইলাম। পাইবামাত্র উদরসাৎ করিলাম। পর দিবস আমার উদরের পীড়া উপস্থিত হইল । সুতরাং মুদ্রা যে এক প্রকার বিষ, তাহাতে সংশয় কি ?”

